
1 rezime STUDIJE O UTJECAJU NA OKOLIŠ ZA SANACIJU I ZATVARANJE DEPONIJE „SIĐE“ u ZENICI
1.1 Opis predloženog projekta - rezime

Komunalni, komercijalni i industrijski bezopasni otpad se na deponiji otpada "Siđe" odlaže od 1969. godine. Analizom postojećih podataka i na temelju obilaska terena vidi se da je na deponiji odlagan komunalni, građevinski, metalni, poljoprivredni i glomazni otpad. Postojeća neuređena deponija otpada veličine je cca. 60.000 m2. Ukupna procijenjena količina odloženog otpada na deponiji "Siđe" je oko 860.000 tona, tj. ugrađeno je oko 1,3 miliona kubnih metara otpada, odnosno volumen koji je zauzimao otpad na lokaciji prilikom zatvaranja procjenjuje se iznosom od oko 1,15 miliona m3. Poseban problem na području deponije predstavlja klizište koje se nalazi u podnožju same deponije.
Predmetni projekat obuhvata sanaciju i zatvaranje postojeće gradske deponije „Siđe“ u Zenici. Projekat se namjerava realizirati kroz slijedeće faze.
Prva faza radova na saniranju deponije obuhvatit će deratizaciju i dezinsekciju deponije te skupljanje i čišćenje okolnog terena od otpada te premještanje otpada sakupljenog ispod gornje stabilizacione građevine na prostor iznad nje. Također će se formirano tijelo otpada na tom dijelu prekriti slojevima završne prekrivke te će se ugraditi odzračnici iznad tog dijela otpada. 
Druga faza radova obuhvatit će zbijanje ostalog sakupljenog otpada i ranije odloženog otpada na plohama uz ublažavanje pokosa prema projektiranim nagibima i konačno formiranje tijela deponije. Pristupit će se izgradnji obodnog kanala i ograde oko tijela deponije, a također će se izgraditi sistem za prikupljanje procjednih voda ispod gornje stabilizacione građevine. U sabirnom bazenu za prikupljanje procjednih voda vršit će se monitoring o sastavu i količini istih te će se nakon godinu dana, na temelju analiza ispitivanja, projektant izjasniti i donijeti rješenje o opravdanosti izgradnje uređaja za prečišćavanje procjednih voda uz prethodne konsultacije sa stručnim konsultantom Investitora i Investitorom.
Treća faza radova obuhvatit će zatvaranje kompletne deponije - prekrivanje otpada sendvič slojem (izravnavajući sloj + drenažni sloj za plinove ili geokompozit za plin + bentonitni tepih + drenažni sloj za oborinske vode ili geokompozit za vodu + geotekstil ili geomreža + rekultivirajući sloj). Također će se pristupiti izvođenju makadamskih cesta, te izvođenju ostalih potrebnih objekata. 
Četvrta faza radova sastojat će se od radova na hortikulturalnom uređenju zatvorene deponije, te vršenju monitoringa i održavanju deponije kroz daljnji period. 
1.1.1 Sistem odvodnje površinskih voda

Da bi se oborinske vode što prije odvele sa zatvorene površine deponije predviđena je izgradnja trokutastih rigola po površini deponije, a okomito na tok vode, koji ove vode odvode u trapezni obodni kanal oko deponije. Osim toga i horizontalni dio pokrovnog sloja izveden je u minimalnom padu od 5 % kako bi se što veći dio oborina najkraćim putem odveo s površine deponije. Najveći dio završnog pokrovnog sloja izveden je pod nagibom od 30 %. S obzirom da će sav otpad biti zatvoren nepropusnim pokrovnim slojem, nema mogućnosti za onečišćenje površinskih voda što s deponije dolaze u obodni kanal. 

1.1.2 Sistem za odvodnju procijednih voda

Kao što je u projektu sanacije klizišta projektovano, uz nožice stabilizacionih nasipnih građevina (sa brdske strane) predviđena je izrada poprečnih drenaža. Na donjoj stabilizacijskoj građevini predviđena je poprečna drenaža ukupne dužine cca 78,0m sa ispustom na revizionom oknu primarnog (podužnog) drenažnog kolektora. Na gornjoj stabilizacijskoj građevini predviđena je poprečna drenaža ukupne dužine cca 87,0m sa ispustom na revizionom oknu sabirnog kanala. Navedena poprečna drenaža na gornjoj stabilizacijskoj građevini skupljati će svu procjednu i podzemnu vodu kojoj će postojati mogućnost da se pojavi u tijelu sanirane i zatvorene deponije. Predviđene su drenažne rebraste PEHD cijevi otvora DN 315 (unutrašnji prečnik min. 271 mm) na betonskoj tajači. Ispuna drenaže sastoji se od sloja drenažnog filtera granulacije 16/32 mm oko drenažne cijevi min. debljine sloja 60-70,0 cm, omotan „geotekstil“ platnom, zatim sloja mješovitog filtera d=50,0 cm i kamenog nabačaja. 
1.1.2.1 Sistem za otplinjavanje

Kako je deponovanje otpada provođeno u različitim visinama po tijelu deponije, to će jedan dio metana otići u atmosferu kroz inertni materijal, međutim, kako bi se otplinjavanje olakšalo predviđeno je otplinjavanje deponijskog prostora pomoću ugradnje okomitih šljunčanih kanala promjera od oko 100 cm koji se nalaze na međusobnoj udaljenosti od 30 m. U šljunčane kanale ugrađuju se perforirane cijevi promjera 110 mm. Detalj ventilacionog kanala prikazan je na narednoj slici. 

1.1.3 Završni pokrivni sloj

Sanaciji se pristupa poravnavanjem gornje plohe deponije, a nakon toga treba izraditi završni pokrivni sloj koji se onda rekultivira. Predlažemo da se u rekultivirajući sloj ugrađuje zemlja i građevinski otpad, što bi znatno umanjilo troškove sanacije. Kao završni pokrivni sloj predviđen je "sendvič sloj" koji se sastoji od:
· izravnavajućeg sloja prekrivnog materijala (min. 25 cm),
· geokompozita za plin,
· bentonitnog tepiha,
· geokompozita za oborinske vode,
· geomreže 60/60 kN/m (poliesterska),
· rekultivirajućeg sloja (min. 100 cm) i
· ozelenjavanja (trava, djetelina).
1.1.4 Hortikultura

Ozelenjavanje je jedan od najvažnijih faktora u sanaciji svake deponije. Vrši se iz estetskih razloga, radi sprječavanja erozije, zbog površinskog oticanja i smanjenja količine procjedne vode. Prilikom sadnje najvažnije je odabrati pravilnu vrstu biljaka. Pravilnim izborom i sadnjom grmlja i drveća održavanje može biti svedeno na minimum (treba odabrati biljke koje ne treba često obrezivati). Mlađe drveće se lakše adaptira i uklapa u okolinu pa ima i veću šansu da preživi, a traži i manje održavanje.
I FAZA: Zatravljivanje cjelokupne površine kao zaštita od erozije. Radove izvesti početkom jeseni, da bi se iskoristila vlaga iz jesenskih kiša.
II FAZA: Sadnja. Sadnju izvesti u proljetnom periodu, nakon etabliranja travnog pokrova.

1.2 Opis okoliša koji bi mogao biti ugrožen projektom - rezime

Zenica zauzima teritoriju površine 558,5 km2, na kojoj živi 127.000 stanovnika. Nalazi se u središnjem dijelu Bosne i Hercegovine u Zeničko Dobojskom kantonu. Zenica je grad, smješten u kotlini rijeke Bosne na nadmorskoj visini 316 metara. Nalazi se na relativno prostranom erozivnom proširenju toka rijeke Bosne, koje pripada kotlinama srednjobosanskih planina. Ima povoljan geoprometni položaj i predstavlja ekonomsko središte geografske regije centralna Bosna.
Deponija „Siđe“ je smještena na istočnoj padini zeničke kotline, 2 km udaljena od centra grada, samo 150 metara od industrijskog obodnog kanala koji se ulijeva u rijeku Bosnu. Najudaljeniji plato je zatvoren, prekriven zemljom i muljem iz obližnje željezare, te je trenutno potpuno prekriven vegetacijom.
Obzirom da u Bosni i Hercegovini nije bilo popisa stanovništva od 1991. godine, nedostaju mnogi relevantni podaci. Postoje samo njihove aproksimacije, što iz razumljivih razloga nema istu vjerodostojnost kao izvori koje nudi popis stanovništva. Na području općine Zenica, u 83 naseljena mjesta, u 2009. godini je živjelo 127.105 stanovnika, što u odnosu na broj stanovnika u ZDK i Federaciji BiH predstavlja 31,7%, odnosno 5,5%. Općina Zenica ima gustinu naseljenosti koja je gotovo dva puta veća od prosječne gustine naseljenosti ZDK i dva i po puta veća od prosječne naseljenosti Federacije BiH. Prema OECD kriteriju koji područja sa gustinom naseljenosti manjom od 150 stanovnika/km² definira kao ruralna područja, općinu Zenica možemo okarakterizirati kao pretežno urbano područje. Procjenjujese da je odnos gradskog i seoskog stanovništva u 2005. godini bio 73:27. U periodu od 2001 - 2009. komponente prirodnog priraštaja, veličine i nataliteta i mortaliteta, iz godine u godinu varirale su oko svojih devetogodišnjih prosjeka, koji su iznosili 1.204 za natalitet, a 1.023 za mortalitet. Iz ovih podataka proizilazi da je u Zenici u posmatranom devetogodišnjem periodu bilježen konstantno pozitivan prirodni priraštaj.
Područje ZDK spada u tzv. trusna područja koja su karakteristična za područje bivše Jugoslavije. U pogledu seizmoloških uslova područje ZDK spada zoni 6-70 MCS izuzetak čine djelovi teritorije koji pripadaju 7-80 MCS osnovne seizmičnosti. Intezitet mogućih zemljotresa može biti 80 MCS. Naselja i građevinski objekti u odnosu na procjenjeni intezitet mogu biti vrlo ugroženi.
Na dijelu Zeničko-Dobojskog Kantona koji obuhvata i lokaciju deponije „Siđe“, nastanjene su standardne životinjske vrste za područje BiH i nisu evidentirane specifične i ugrožene divlje vrste životinja. Područje je bogato raznovrsnim životinjskim svijetom, što se posebno odnosi na divljač, a dominiraju: mrki medvjed, vuk, divlja svinja, srna, lisica, zec, kuna zlatica, kuna bjelica, tvor, velika lasica, mala lasica, jazavac, divlja mačka, vidra, vjeverica,puh, itd.; Na području deponije Siđe registrovane su slijedeće vrste ptica: Cuculus canorus - kukavica obična, Otus scops – ćuk.
Kada je riječ o samoj lokaciji deponije Siđe, na vrhu deponije nalazi se izvor promjenljive izdašnosti koja zavisi od atmosferskih padavina,a koji je oformio potok Siđe. Potok Siđe je u višim dijelovima zatrpan deponijom, a zatim se javlja u neposrednoj blizini čela klizišta, koji teku po njegovom obodu kao dva potoka. Hidrogeološke karakteristike ovog terena su jako složene, prije svega raznolike, što je poslijedica heterogenog litološkog sastava, napuštene podzemne eksploatacije uglja, opterećenosti padine deponijom komunalnog i industrijskog otpada i složenog tektonskog sklopa i zatrpavanja deponovanim materijalom potoka Siđe.

Kako je već poznato, kvalitet zraka u Zenici je narušen, zbog industrije koja je smještena u neposrednoj blizini urbanog dijela naselja. Najveći zagađivač, trenutno je Arcelor Mittal Zenica.   Duži period poslije 1995, industrijski pogoni Željezare Zenica nisu bili u pogonu tako da je zrak bio manje zagađen i u tom periodu nije rađen monitoring kvaliteta zraka. Generalno se može zaključiti da je kvalitet zraka na području deponije Siđe, kao i na području cijele Zenice, narušen i da prati pogoršanja. Naročito na pogoršanje stanja utiče samo-zapaljenje deponije, najčešće u ljetnom periodu.

Prema interpoliranim podacima meteorološke stanice Zenica (MS Zenica), srednja godišnja temperatura zraka, u analiziranom području iznosi 10,2°C. Najtopliji dio godine je ljeto sa srednjom sezonskom temperaturom od 18,9°C, ili po mjesecima: juni – 18,1°C, juli – 19,7°C i august – 19,0°C. Na ljetne vrijednosti temperature zraka najveći uticaj ostvaruju anticiklonalna raspodjela zraka nad ovim prostorom u toku ljeta i mali procenat mjesečne oblačnosti i relativne vlažnosti.

Srednja godišnja relativna vlažnost zraka u širem prostoru Zenice (interpolisana prema M.S.Zenica) iznosi 76,8 %.  Ljetna sezona ima niži prosjek - 72,7 %. Niske vrijednosti su posljedica visokih ljetnih temperatura i malog procenta oblačnosti. Srednja godišnja oblačnost u širem području iznosi 6,2/10, što praktično znači da je oblačno vrijeme ovdje češća karakteristika vremenskih stanja u toku godine. Na osnovu podataka o ruži vjetrova u Zenici (Duran i Marić 1990.) evidentno je da su na širem području Zenice, najčešći i najjači vjetrovi iz pravca sjevera sa povremenim pružanjem u pravcu jugozapada. U pojedinim periodima skala može biti i obrnuta, a prema Križanoviću (1983.) na području Zenice najviše dominiraju periodi tišine (59,2%).
Na samoj lokaciji deponije Siđe, geološki supstrat istraživanog terena izgrađen je od donjomiocenskih sedimenata prestavljen raznobojnim laporovitim glinama, pješčara, laporovitih krečnjaka, konglomerata i ugljem podinske ugljene zone. Generalno geomorfološka građa istraživanog terena, kao i šireg okruženja je vrlo kompleksna zbog složenih tektonskih odnosa, podzemnoj eksploataciji uglja ,raskvašavanje podzemnim i površinskim vodama i smanjenje otpornih svojstava geološkog pokrivača i degradiranog supstrata,zatim nekontrolisano razlijevanje potoka Siđe i površinskih voda sa deponije, zatim stalna erozijatla i podlokavanje tla potoka Siđe. U geološkoj građi dijela deponije Siđe, prema podacima OGK list Zenica 1:100 000, kao i na osnovu podataka izvršenog inženjersko-geološkim kartiranjem terena, utvrđeno je da na istraživanom terenu učestvuje kompleks donjomiocenskih (M1) sedimenata, koji prestavljaju padinsku ugljenu zonu. Na istraživanom klizištu i deponiji, kao i njihovoj neposrednoj okolini u inženjersko-geološkom pogledu izdvojene su slijedeće tri kvalitativno – kvantitativno prirodne sredine:

· tehnogeni pokrivač,
· geološki pokrivač,
· geološki supstrat.
Klima u općini Zenica je umjereno kontinentalna. Prosječne temperature po godišnjim dobima su: 11°C proljeće, 19°C ljeto, 11°C jesen i 1°C zima. Cjelokupna statističko-klimatska analiza numeričkih pokazatelja u širem prostoru Zenice zasnovana su na rezultatima kontinuiranih mjerenja obavljenih na meteorološkoj stanici Zenica (MS Zenica). Godišnji tok pluviometrijskog režima za šire područje Zenice je predstavljen na narednoj slici. Prosječna godišnja suma visine padavina u širem prostoru Zenice iznosi oko 798,0 mm, dok je prosječna mjesečna suma 66,5 mm. Međutim, u godišnjem toku pluviometrijskog režima značajno su izražena mjesečna i sezonska kolebanja.  Prosjek sume padavina tokom ljetnje sezone iznosi 72,3 mm, što je za oko 5,8 mm iznad godišnjeg prosjeka i što indicira na karakterističan pluviometrijski tip režima.
U bližoj okolini lokacije deponije Siđe, nije zabilježeno postojanje  kulturno-historijskih spomenika niti arheoloških naslijeđa. Kako se radi o industrijskoj zoni najbliži objekti i materijalna dobra su upravo industrijski objekti u vlasništvu drugih kompanija.

1.3 Opis mogućih značajnih uticaja projekta na okoliš - rezime

Imajući u vidu činjenicu da je planirana tehnologija sanacije i zatvaranja predmetne deponije u globalu ekološki prihvatljiva, te iz tih razloga meže se zaključiti da će deponija nakon zatvaranja imati znatno mani uticaja na okoliš u odnosu na trenutačno stanje. Naprotiv, realizacijom ovog projekta riješio bi se značajan okolinski problem grada i okolice Zenica.
Međutim, i pored toga neophodno je prilikom sanacije deponije i nakon zatvaranja poduzeti sve mjere zaštite kako bi se mogući utjecaj sveo na minimum. 
Utjecaji projekta na okoliš mogu se javiti: tokom sanacije i zatvaranja deponije  i tokom održavanja deponije nakon zatvaranja.
U nastavku teksta dajemo sažeti pregled utjecaja projekta na okoliš kao i odgovarajuće mjere koje je potrebno poduzeti u cilju sprečavanja, smanjenja i ublažavanja navedenih utjecaja na okoliš. Analizu navedenih elemenata dajemo u obliku tabele:

	Uticaj
	Detaljan opis uticaja
	Predložene mjere sprečavanja i ublažavanja

	
	
	

	Utjecaj na stanovništvo
	FAZA SANACIJE I ZATVARANJA

	
	Utjecaj  povećanog nivo buke koju emituju građevinske mašine i transportna sredstva koja će se koristiti tom prilikom.

Rasipanje krutog građevinskog otpada.

Emisija čvrstih čestica (prašina) i sagorjelih gasova od transportnih  sredstava i građevinskih mašina.


	Raditi stalnu kontrolu i nadzor nad tehničkom ispravnosti transportnih i građevinskih mašina (prigušivači zvuka, instalacije od goriva i maziva).


Na transportnim sredstvima koristiti prekrivke.

Vršiti često kvašenje vodom  puta kroz naseljeno mjesto. 

Nadzor: Izvođač radova

	
	
	

	
	
	

	
	
	

	
	
	

	
	
	

	
	
	

	
	
	

	
	FAZA ODRŽAVANJA NAKON ZATVARANJA

	
	Pozitivan utjecaj radi zatvaranja otvorenog tijela deponije i uklanjanje mogućih emisija neugodnih mirisa iz otpada.
	 

	Uticaj na biodiverzitet i ekološku ravnotežu ekosistema (flora i fauna)
	FAZA SANACIJE I ZATVARANJA

	
	Nekontrolisano odlaganje građevinskog materijala i materijala iz iskopa.

Akcidenti:

Zagađenje zemljišta tokom gradnje (ispuštanje goriva, ulja i maziva) od strane građevinskih mašina i transportnih sredstava.
	Decidno provođenje mjera predviđenih u Planu upravljanja građevinskim otpadom i Planom organizacije izvođenja radova.

Pridržavati se odredaba iz  Elaborata zaštite okoliša koji je sastavni dio Glavnog projekta

Pristupiti hitnoj sanaciji uz upotrebu odgovarajućih apsorbcionih sredstava i konačno zbrinjavanje ostataka.

Nakon završetka radova izvršiti, gdje je to moguće, kultivizaciju oštećenog terena. 

Utvrditi postojanje uputstava za rad i rukovanje građevinskim mašinama kod izvođača radova.

	
	FAZA ODRŽAVANJA NAKON ZATVARANJA

	
	Pozitivan uticaj:

Prostor koji zauzima deponija će se ovim projektom urediti i uslovi za rast i razvoj biljnog i životinjskog svijeta će se poboljšati
Akcidenti:

· požar,

· poplave,

· rasipanje opasnih materija.
	· Efikasan sistem protupožarne zaštite,

· Izrada uputstava za rukovanje opasnim i lakozapaljivim materijama,

· Pravilno projektovanje sistema odvodnje,

· Edukacija i trening radnog osoblja,

· Izrada Elaborata zaštite od požara,

· Brza intervencija u sanaciji.

Nadzor: Operator

	Uticaj na vode
	FAZA SANACIJE I ZATVARANJA

	
	Akcidenti:

Zagađenje vode tokom gradnje (ispuštanje goriva, ulja i maziva) od strane građevinskih mašina i transportnih sredstava.
	Pridržavati se odredaba iz  Elaborata zaštite okoliša koji je sastavni dio Glavnog projekta

Pristupiti hitnoj sanaciji uz upotrebu odgovarajućih apsorbcionih sredstava i konačno zbrinjavanje ostataka.
Utvrditi postojanje uputstava za rad i rukovanje građevinskim mašinama kod izvođača radova.


	
	
	

	
	
	

	
	
	

	
	FAZA ODRŽAVANJA NAKON ZATVARANJA

	
	Mogućnost prodiranja procjednih vod a iz tijela deponije u podzemne i površinske vode i njihova kontaminacija.

	Izgradnja sistema za prikupljanje, odvođenje i pročišćavanje procjednih voda.

Onemogućiti prodiranje podzemnih voda u tijelo deponije.

Uklanjanje mogućnosti kontaminacije podzemnih voda ugradnjom odgovarajućih sistema kao što je izolacija otpada, prekrivanjem otpada nepropusnim slojem, izgradnjom brtvenih sistema i sl.

Sprečavanje direktnih i indirektnih emisija otpadnih voda koje su kontaminirane u podzemne vode i primjenjivati oštru kontrolu prevencije ovih emisija
Pri održavanju postrojenja otpadni materijal odlagati na način predviđen Planom. 

Provođenje monitoringa podzemnih voda kako bi se blagovremeno ustanovila eventualna kontaminacija podzemnih voda prouzrokovano deponijom.
Vršiti stalan nadzor  ispravnosti i čistoće sistema za prikupljanje i pročišćavanje otpadnih voda.

Nadzor: Operator

	
	
	

	
	
	

	
	
	

	
	
	

	
	
	

	
	
	

	
	
	

	Uticaj na tlo


	FAZA SANACIJE I ZATVARANJA

	
	Nekontrolirano ispuštanje goriva, ulja i maziva iz građevinskih mašina i transportnih sredstava.

Privremeno odlaganje građevinskog materijala i materijala iz iskopa.


	Raditi stalnu kontrolu i nadzor nad tehničkom ispravnosti transportnih i građevinskih mašina (posebno instalacije od goriva i maziva).

Dosljedno provođenje mjera predviđenih u Planu upravljanja građevinskim otpadom i Planom organizacije izvođenja radova.

Pridržavati se odredaba iz  Elaborata zaštite okoliša koji je sastavni dio Glavnog projekta

Nadzor: Izvođač radova

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	FAZA ODRŽAVANJA NAKON ZATVARANJA

	
	Tokom održavanja postrojenja ili u  fazi planiranog  remonta postrojenja, moguće je zagađenje tla uljima, gorivima i mazivima uslijed nepravilnog postupanja.

Mogućnost prodiranja procijednih vod a iz tijela deponije u tlo što bi dovelo do kontamicaije istog.


	U ovim slučajevima obavezan je nadzor nad primjenom odredaba  svih uputstava o radu u kojem su definirane mjere i aktivnosti u ovim prilikama. 
Navedene mjere sprečavanja uticaja na vode u fazi održavanja nakon zatvaranja vrijede i za ovu vrstu utiacja.

	Utjecaj na zrak
	FAZA IZGRADNJE

	
	Emisija čvrstih čestica (prašina) i sagorjelih gasova od transportnih  sredstava i građevinskih mašina.
	Raditi stalnu kontrolu i nadzor nad tehničkom ispravnosti transportnih i građevinskih mašina (izduvni sistemi).

Na transportnim sredstvima koristiti prekrivke.

Vršiti često kvašenje vodom  puta kroz naseljeno mjesto. 

Nadzor: Izvođač radova

	
	
	

	
	
	

	
	
	

	
	
	

	
	
	

	
	
	

	
	
	

	
	FAZA EKSPLOATACIJE

	
	Mogućnost emisije neugodnih mirisa i štetnih plinova u slučaju nepropisnog rada sistema za prikupljanje deponijskog plina i neadekvatne izgradnje ili oštećenja prekrivnog sloja otpada.
Akcidenti:

· požar,
· Havarije na sistemu za prikupljanje deponijskog plina,
· rasipanje opasnih materija.
	Izgradnja adekvatnog i kvalitetnog sistema za prikupljanje i tretman deponijskog plina.

Redovan monitoring sistema bunara za prikupljanje otpadnog plina i eliminacija mogućnosti nekontrolisanog stvaranja kondenzata. Kontrolisati uslove sagorijevanja plina na baklji.

Nedogradnja i zaptivanje oštećenih pokrivki otpada.

Razmotriti upotrebu dodatnih goriva u periodima kada količina deponijskog plina nije dovoljna za pravilno funkcijonisanje opreme za spaljivanje deponijskog plina.
· Efikasan sistem protupožarne zaštite,

· Izrada uputstava za rukovanje opasnim i lakozapaljivim materijama,

· Edukacija i trening radnog osoblja,

· Izrada Elaborata zaštite od požara,

· Brza intervencija u sanaciji.

Nadzor: Operator

	
	
	


Tabela 12. Sažeti pregled uticaja na okoliš i odgovarajuće mjere sprečavanja i ublažavanja navedenih uticaja
1.4 Opis mjera za ublažavanje negativnih efekata - rezime

Opis mjera za ublažavanje negativnih efekata prikazan je u tabeli u okviru tačke 6.3 ovog dokumenta,  detaljan opis ovih utjecaja dat je u Poglavlju 3, a mjere ublažavanja u Poglavlju 4 istog dokumenta.

U osnovi ove mjere su analizirane kroz dvije faze: 

· Faza sanacije i zatvaranja deponije i 

· Faza nadzora nakon zatvaranja deponije.

Kroz ove dvije faze analiziran je utjecaj na: stanovništvo, floru i faunu, vode, zemljište, klimu, materijalna dobra, kulturno-historijsko i arheološko nasljeđe i pejzaž. 

1.4.1 Mjere ublažavanja tokom sanacije i zatvaranja predmetne deponije 

Tokom izvođenja radova sanacije i zatvaranja deponije „Siđe“ neophodno je poduzimati odgovarajuće mjere a u cilju ublažavanja negativnih efekata. Ove mjere podrazumijevaju realizaciju velikog broja aktivnosti investitora.

Investitor će voditi računa da se tokom izvođenja radova koristi oprema i uređaji koji će imati što manje utjecaja na okoliš a time i na lokalno stanovništvo. U ovoj fazi je obavezan stalni nadzor nad radom građevinskih mašina, načinom skladištenja i postupanja sa opasnim i štetnim materijama, te nadzorom nad upravljanjem građevinskim otpadom u skladu sa Planom upravljanja građevinskim otpadom i Planom organizacije izvođenja radova koje je investitor obavezan izraditi. Ovi planovi moraju da sadrže:

· Monitoring u postupku transporta materijala, (predviđene mjere: transport nakvašenog ili pokrivenog tereta imaju za cilj smanjenje emisije prašine pri transportu. Ovaj nadzor će se vršiti svakodnevno od strane Izvođača radova i osoblja za nadzor Investitora). 

· Monitoring neometanog i sigurnog odvijanja saobraćaja (sprovodi se nadzor i odvijanja saobraćaja do gradilišta i na samom gradilištu  u svrhu obezbjeđenja neometanog i sigurnog kretanja vozila i pješaka). 

· Monitoring emisija sa gradilišta i stanja okoliša u zoni građenja (vršit će se stalna kontrola i nadzor izvođenjem radova, kako bi se spriječilo zagađivanja vode i zemljišta, vršit će se kontrola mehanizacije koja je angažovana na izvođenju radova, stalnim nadzorom spriječiti će se nekontrolisano/incidentno ispuštanja zagađujućih materija u vodu, zrak i tlo. Jedan od relevantnih utjecaja u toku izgradnje je buka koju proizvode građevinske mašine pri izvođenju građevinskih radova ali je bitno  istači da je lokacija izvođenja radova smještena u nenaseljenom području tako da buka nema utjecaja na stanovništvo, obzirom na udaljenost stambenih objekata). 

Tokom izvođenja radova, investitor će poduzete mjere ublažavanja nastanka negativnih posljedica i to:

· tokom transporta vršiti kvašenje ili pokrivanje suhog rinfuznog materijala koji se rasipa u okoliš,

· imati stalni nadzor nad građevinskom mehanizacijom sa ciljem njenog održavanja u ispravnom stanju (posebna pažnja mora se posvetiti ispravnosti prigušivača zvuka, instalacionih vodova nafte, ulja, maziva i dr.),

· spriječiti iznošenje blata na magistralni put na točkovima građevinskih mašina i teretnih vozila,

· stalnim nadzorom nad realizacijom Plana upravljanja građevinskim otpadom, kojeg je investitor obavezan uraditi,  tokom gradnje će se potpuno izbjeći moguće zagađenje zemljišta uljima, gorivom i mazivima.

· sve radove izvoditi prema tehničkoj dokumentaciji a posebnu pažnju posvetiti dijelovima projekta koji se odnose na zaštitu okoliša,

· prije početka izvođenja radova odrediti mjesta za skladištenje lakozapaljivih tekućina i tehničkih plinova ako postoji potreba za istim,

· materijali koji će se koristiti moraju imati ateste proizvođača i odgovarati postojećim propisima i standardima,

· radovi moraju biti izvođeni u projektovanim dimenzijama gradilišta,

· ugradnja i montaža opreme mora se izvoditi prema uputstvima proizvođača, tehničkim crtežima i opisu prema projektu,

· u toku izvođenja radova nužno je poduzeti sve mjere propisane važećim zakonima sa stanovišta građenja uključujući i mjere zaštite na radu (tekuća goriva i maziva potrebno je čuvati u zatvorenim posudama smještenim na odgovarajućem mjestu), ukoliko dođe do rasipanja ulja i maziva imati pripremljenu piljevinu ili neko drugo upijajuće sredstvo te poduzeti hitne mjere sanacije, 

· ukupan otpad koji se pojavljuje u ovoj fazi prikupljati odvojeno i u zasebnu, odgovarajuću ambalažu,

· investitor treba odrediti odgovorno lice za provođenje i nadgledanje mjera zaštite okoliša.
U cilju eliminacije i ublažavanja negativnog djelovanja manifestacija pomenutih u Poglavlju 3., planira se da:

· na lokacijama za privremeno skladištenje manjih količina građevinskih materijala isti da se veoma kratko zadržava. Shodno etapnim radovima na infrastrukturnim objektima, građevinski otpad  će se iskoristiti ili pak neiskoristivi dio  konačno odložiti na već “određenu” lokaciju, sukladno Planu upravljanju građevinskim otpadom koji će investitor uraditi prije početka izvođenja radova,

· sistem etapnih zahvata diktirat će upravljanje otpadnim materijalima i istovremeno provođenje mjere sanacije prostora i dovođenja istog u zadovoljavajuće stanje. 

1.4.2 Mjere ublažavanja nakon zatvaranja i tokom održavanja deponije „Siđe“

U ovoj tački je dat prikaz mjera koje se planiranju poduzeti radi sprečavanja negativnih utjecaja predmetne deponije nakon njenog zatvaranja kao i mjera u toku održavanja predmetne deponije.

Prilikom definisanja ovih mjera uzeti su u obzir relevantni domaći propisi iz oblasti zaštite okoliša, EU direktiva 1999/31/EC koja se odnosi na deponije otpada kao i Final draft BAT Guidance Note on Best Available Techniques for the Waste sector: Landfill Activities (Završni nacrt BAT smjernica o najboljim raspoloživim tehnikama za sektor otpada: Aktivnosti vezane za odlagališta), u daljem tekstu BAT.

Opće mjere: 

Prema navedenom BAT-u, mjere za rukovanje i odlaganje otpada na odlagalištu uključuje sljedeće osnovne mjere:

· Osiguranje financijskih rezervi za obaveze zaštite okoliša (poznate i nepoznate), uključujući obnovu i naknadnu brigu.

· Projektovanje deponije sa vrste odlagališta u skladu sa Direktivom 1999/31/EC uključuje:

· kontrolu voda,

· upravljanje filtratom,

· izgradnju odgovarajućeg brtveng sistema,

· izgradnju odgovarajućeg pokrivnog sistema,

· odgovarajuće mjere za prevenciju i upravljanje deponijskim plinom

· Osiguranje kvaliteta izgradnje (CQA) brtvenog sistema deponije,

· Uvođenje sistema upravljanja okolišem (EMS) koji obuhvata slijedeće:

· Sistem upravljanja i izvještavanja,

· Raspored ispunjavanja ciljeva zaštite okoliša,

· Godišnji okolišni izvještaj (AER),

· Program okolišnog upravljanja na deponiji (LEMP),

· Sistem dokumentiranja,

· Procedure korektivnih mjera,

· Program dizanja svijesti i obuke,

· Program komunikacija,

· Odgovarajuće odlaganje i upravljanje konstrukcionim materijalima, sirovinama i otpadom,

· Upravljanje emisijama.

Mjere za ublažavanje uticaja na vode i tlo:
Prema navedenom BAT-u, mjere koje se odnose na ispuštanje u površinske vode su:

· Samo oborinske vode sa krovova i neporemećenih okolnih površina se smiju direktno ispuštati u površinske vodotoke,

· Neobrađene otpadne vode se ne smiju ispuštati u površinske vodotoke,

· Otpadne vode koje se nakon obrade ispuštaju u površinske tokove moraju zadovoljavati granične vrijednosti sadržaja štetnih materija propisane odgovarajućim zakonima,

· Neophodno je izgraditi infrastrukturu koja omogućuje izolaciju i monitoring voda koje se ispuštaju u površinske tokove. 

Mjere koje se odnose na ispuštanje u kanalizacione sisteme su:
· Otpadne vode prije ispuštanja u kanalizacione sisteme moraju zadovoljavati granične vrijednosti propisane odgovarajućim zakonima,

Kao što je već navedeno u poglavlju 1 ovog dokumenta, na lokaciji deponije će se izgraditi sistem prikupljanja i odvođenja oborinskih voda sa neporemećenih okolnih površina oko deponije. Takođe će se izgraditi gornji brtveni sloja na ukupnom tijelu deponije koji ima za cilj sprečavanje prodiranja oborinskih voda u tijelo deponije i njihovo prikupljanje i odvođenje. Ove vode se zajedničkim sistemom prikupljaju, odvode i ispuštaju u sistem javne kanalizacije bez prethodnog tretmana ili površinski recipijent, što je u skladu sa navedenim mjerama.
Mjere koje se odnose na ispuštanje u podzemne vode su:
· Sprečavanje direktnih i indirektnih emisija otpadnih voda koje su kontaminirane u podzemne vode i primjenjivati oštru kontrolu prevencije ovih emisija,

· Spriječiti odlaganje otpada ili drugih materija na način koji bi mogao dovesti do emisija štetnih čestica u podzemne vode,

· Uklanjanje mogućnosti kontaminacije podzemnih voda ugradnjom odgovarajućih sistema kao što je izolacija otpada, prekrivanjem otpada nepropusnim slojem, izgradnjom brtvenih sistema i sl.,

· Provođenje monitoringa podzemnih voda kako bi se blagovremeno ustanovila eventualna kontaminacija podzemnih voda prouzrokovano deponijom.

Predmetni projekat sanacije i zatvaranja deponije „Siđe“, predviđa izgradnju sistema za prikupljanje, odvodnju i pročišćavanje procjednih voda, kako je opisano u poglavlju 1 ovog dokumenta. Preko tla jednog dijela deponije će se izgraditi sistem za prihvat i odvodnju procjednih voda koji će jedan dio procjednih voda prikupljati i odvoditi do uređaja za pročišćavanje. Nakon pročišćavanja i dovođenja kvaliteta vode na zadovoljavajući nivo, voda će se ispuštati u sistem javne kanalizacije ili površinski recipijent.
U cilju smanjenja negativnih utjecaja na vode i tlo neophodno je poduzimanje i sljedećih mjera:

· Interni kanalizacijski sistem izvesti u cjelini od vodonepropusnog materijala,

· Sve slivne površine koje su izložene onečišćenju izvesti vodonepropusno,

· Oborinske vode sa saobraćajnih površina i parkirališta prije upuštanja u sistem kanalizacije provesti kroz uređaj za pročišćavanje, separator masti i ulja,

· Sve saobraćajne površine obrubiti ivičnjacima i izvesti u padovima prema vodonepropusnim slivnicima za prikupljanje oborine,

· Postupiti prema Vodoprivrednoj dozvoli,

· Obavezno je redovito pražnjenje, te minimalno jedanput godišnje provjera efikasnosti i funkcionalnosti dijelova separatora,

Prije puštanja objekta u rad provesti ispitivanje tehničke ispravnosti i vodonepropusnosti sistema interne odvodnje.

· Izvršiti adekvatno zbrinjavanje otpadnih muljeva iz separatora i uređaja pročišćavanje (potpisivanje ugovora sa firmom ovlaštenom za zbrinjavanje opasnog otpada),

· Održavati čistim odvodne kanale oborinskih i procjednih otpadnih voda,

· Na izlaznim cjevovodima oborinskih i procjednih otpadnih voda ostaviti revizione otvore  kako bi se nesmetano vršilo uzorkovanje i mjerio protok.

· Izvršiti adekvatno uskladištenje ulja i maziva koji se koriste u procesu,

· Izvršiti adekvatno zbrinjavanje otpadnih ulja, maziva i ambalaže (ugovor sa ovlaštenom firmom za zbrinjavanje opasnog otpada),

Svi sistemi za odvodnju i skladištenje otpadnih voda moraju imati atest o vodonepropusnosti uz obavezno ispitivanje svakih pet godina od strane ovlaštene institucije. U svim aktivnostima potrebno je postupiti u skladu sa Vodoprivrednom dozvolom koju je potrebno pribaviti od nadležne institucije.
Mjere za ublažavanje uticaja na zrak:

Ova vrsta negativnog uticaja deponija se ogleda u emisiji plina koji nastaje u tijelu deponije u zrak i emisiji neugodnih mirisa u užu i širu okolinu.

Prema navedenom BAT-u, mjere za smanjenje uticaja na zrak su:
· Izgradnja adekvatnog i kvalitetnog sistema za prikupljanje i tretman deponijskog plina,

· Održavanje pod-pritiska u bunarima za prikupljanje plina,

· Upotreba horizontalnih i vertikalnih bunara za sakupljanje deponijskog plina,

· Redovan monitoring sistema bunara za prikupljanje otpadnog plina i eliminacija mogućnosti nekontrolisanog stvaranja kondenzata, 

· Upotreba sistema horizontalnih cijevi za odvodnju plina od glave bunara do baklje,

· Izrada sistema upravljanja deponijskim plinom,

· Kontrolisati uslove sagorijevanja plina na baklji, u pogledu na koncentracije ugljen monoksida CO, temperature i vremena retencije osiguranjem temperature sagorijevanja od 1000 oC i vremena retencije od 0,3 sekundi u zoni sagorijevanja.
Projektom sanacije i zatvaranja deponije „Siđe“, predviđena je izgradnja sistema za prikupljanje, odvodnju i spaljivanje plina koji nastaje unutar tijela deponije, kako je to opisano u poglavlju 1 ovog dokumenta. Navedeni sistem u potpunosti zadovoljava pomenute mjere i zahtjeve.

Kada su u pitanju neugodni mirisi koji su rezultat postojanja odlagališta, neophodno je osigurati da neugodni mirisi nemaju znatnog uticaja izvan granica deponije.

Prema navedenom BAT-u, mjere za smanjenje uticaja neugodnih mirisa su:
· Izrada i implementacija sistema upravljanja neugodnim mirisima,

· Minimizirati veličinu otvorenih površina otpada,

· Blagovremeno sbijanje i zatrpavanje otpada sa dnevnim/sedmičnim/središnim ili finalnim pokrivom,

· Trenutačno zatrpavati otpad koji emitira neugodan miris,

· Zabraniti aktivnosti prevrtanja otpada u periodu nepovoljnih vremenskih uvjeta,

· Nadogradnja i zaptivanje oštećenih pokrivki otpada,

· Provjetravati skladišne prostore filtrata,

· Poboljšanje sistema prikupljanja, odvodnje i sagorijevanja deponijskog plina,

· Razmotriti upotrebu dodatnih goriva u periodima kada količina deponijskog plina nije dovoljna za pravilno funkcijenisanje opreme za spaljivanje deponijskog plina,

Projektom je predviđeno kompletno zatvaranje svih otvorenih površina otpada, na taj način će se uticaj neugodnih mirisa svesti na minimum. Nevezano ovu činjenicu, treba provoditi i pridržavati se navedenih mjera.   
Međutim, i pored činjenice da se radi o kvalitetnom projektnom rješenju kada su u pitanju emisije u zrak, ipak na predmetnoj lokaciji u sklopu mjera ublažavanja ili prevencije biće rađena periodična mjerenja kvaliteta zraka. Ovom mjerom biće sagledani kvantitativni i kvalitativni pokazatelji eventualnog, neplaniranog zagađenja zraka.

Pored navedenog, tokom održavanja zatvorene deponije neophodno je održavati radnu i tehnološku disciplinu uposlenih, uspostaviti i redovno provoditi okolinski monitoring, kontinuirano vršiti obrazovanje uposlenika iz oblasti zaštite okoline, izraditi posebne operativne planove zaštite od akcidentnih situacija.    
Mjere ublažavanja uticaja buke:
Tokom sanacije i zatvaranja predmetne deponije evidentno je da će se upotrebom građevinskih mašina (rovokopač, bager, buldožer, kompresor za zrak, itd.) i transportnih sredstava (kamioni) proizvoditi buka povećanog nivoa i preko 90 dB (A). Međutim, ova buka vezana je isključivo za predmetnu lokaciju i udaljena je od naseljenog mjesta tako da u ovom slučaju potrebno je poduzimati sljedeće mjere: 

· voditi strogu evidenciju o tehničkoj ispravnosti građevinskih mašina i transportnih sredstava (posebno ispušnih sistema i mehaničkih sklopova) i isključivati iz procesa rada neispravne,

· voditi nadzor nad primjenom ličnih zaštitnih sredstava uposlenih na gradilištu.

U ovom slučaju nema potrebe za primjenom nekih posebnih mjera ublažavanja ali su uposlenici obavezni upotrebljavati zaštitna sredstva (antifoni) u slučajevima rada sa alatima i mašinama koji proizvode buku nivoa preko 90 dB (A) a što je u skladu sa propisima iz oblasti zaštite na radu.
Mjere ublažavanja u akcidentim situacijama:

U slučaju akcidentnih situacija potrebno je uspostaviti odgovarajuće procedure za postupanje u ovim situacijama.

Jedna od najvećih mogućih akcidenata je svakako požar, a pored toga može doći do poplave, zemljotresa, izlijevanja, prosipanja ili eksplozije opasnih materijala. Za sve ove pojave potrebno je poduzeti preventivne mjere i to:

· Uraditi efikasan sistem protupožarne zaštite sa vatrodojavom i automatskim sistemom za gašenje,

· Označavanje i posebno rukovanje uz propisana uputstva sa opasnim i lakozapaljivim materijalima,

· Pravilno dimenzioniranje i projektiranje sistema odvodnje,

· Projektiranje i izvođenje građevinskih radova na objektima u skladu sa geološkim, geomehaničkim, seizmološkim i erozivnim karakteristikama lokacije,

· Provođenje edukacije i treninga osoblja.

Jedna od važnih mjera za umanjenje pojave požara je svakako i provođenje mjera propisanih u Elaboratu zaštite od požara. U tu svrhu potrebno je uraditi sljedeće:

· Izvršiti edukaciju i provjeru znanja osoblja iz oblasti protupožarne zaštite najmanje jedanput godišnje a što je u skladu sa propisima iz te oblasti,

· Osigurati dovoljan broj aparata za gašenje požara na lokacijama predviđenih Elaboratom,

· Redovito kontrolirati pristup unutrašnjim i vanjskim hidrantima,

· Osigurati ispravnost i maksimalnu pokrivenost vatrodojavnim sistemom,

· Sprovesti i sve druge mjere predviđene Elaboratom.

U slučaju bilo kojeg akcidentnog događaja (požara, poplave, prosipanja štetnih materija u radnu sredinu, i sl.), mora se, ovisno od vrste i obima utjecaja na okoliš, postupiti na sljedeći način:

· Pristupiti brzoj intervenciji sanacije nastale pojave, ukoliko je to moguće,

· Evakuisati uposlene najbližim putevima evakuacije i organizirano djelovati,

· Ukazati neophodnu prvu pomoć i pozvati nadležne službe (hitnu pomoć, vatrogasce ...),

· U slučaju isticaja opasnih supstanci u radni prostor potrebno je istu razrijediti, neutralizirati i apsorbirati.

Navedene aktivnosti i poslove čišćenja mora izvršiti stručno lice uz upotrebu propisanih zaštitnih sredstava, odnosno potrebno je postupiti po unaprijed propisanim procedurama.
Monitoring:

Program monitoringa mora se provoditi najmanje 30 godina nakon zatvaranja deponije, odnosno poslije definitivnog prestanka odlaganja, a da bi spriječili negativni uticaji na okoliš te osigurala sigurnost lokacije i gravitirajućeg područja. Da bi se isto postiglo neophodno je pratiti slijedeće podatke:

· Slivne površinske vode u obodnom kanalu moraju biti kontrolisane nakon propusta ispod regionalnog puta prije ispusta i to najmanje jedan puta godišnje. Prate se fizikalno kemijske, bakteriološke i biološke karakteristike vode u skladu s zakonskim propisima.

· Uz deponiju ugrađuje se jedna kontrolna bušotina P1, također se postojeće kontrolne bušotine B3 i B10 koriste za uzorkovanje vode na mjestu doticanja i oticanja podzemne vode. Ispituje se na temelju propisa za pitku vodu 1 puta godišnje.

· Sakupljanje meteoroloških podataka i to:

· Volumen i intenzitet oborina (mjesečni prosjek i dnevni maksimum u mjesecu),

· Temperature, min. i maks. i

· Ruža vjetra.

Podaci se upisuju 1 puta godišnje, a odnose se na najbližu meteorološku stanicu.
· Procjedne vode - treba kontrolirati dinamiku nastajanja (1 puta mjesečno), te vršiti ispitivanje fizikalno kemijskih karakteristika svaka 3 mjeseca prema postojećim zakonskim propisima. Monitoring se vrši u sabirnom bazenu za procjedne vode te će se na temelju rezultata ispitivanja sastava i količine prikupljenih procjednih voda donijeti ocjena o opravdanosti izgradnje uređaja za prečišćavanje procjednih voda.

Osnovni elementi koji se ispituju u uzorcima vode su: pH - vrijednost, KPK, BPK, TOC - vrijednost (ukupni organski ugljik), vodljivost, isparni ostatak, organski halogeni spojevi koji se daju ekstrahirati (AOX), arsen, olovo, kadmij, krom, bakar, nikal, cink, živa, fenoli, fluoridi, amonij, cijanid, nitriti.

· Potrebno je kontrolisati moguću emisiju plinova (CH4, CO2, H2S,O2, H2 itd.). Kontrola se vrši 4 puta godišnje na 4 referentna odzračnika. Kontrolom količine i sastava plinovima na referentnim odzračnicima na premještenom otpadu iznad gornje stabilizacione građevine donijet će se ocjena o opravdanosti izgradnje plinske stanice s bakljom.

